
Tiga inisiatif dilaksana segera 
Perkukuh peranan pasaran modal, projek baru dan teknologi hijau 

PELAN Induk Pasaran 
Modal Kedua (CMP2) 
yang disasar meng-

gandakan saiz pasaran modal 
negara sehingga RM5.8 tril-
lion menjelang 2020 akan di-
gerakkan Suruhanjaya Seku-
riti (SC) dalam tempoh segera 
dengan tiga daripada pelba-
gai inisiatif yang dirangka 
akan dilaksanakan menje-
lang suku ketiga tahun ini. 

Inisiatif itu ialah melaku-
kan perubahan dalam rangka 
kerja kawal selia penamba-
han dana serta produk bagi 
mengurangkan kerenah biro-
krasi, seterusnya memperce-
patkan proses kelulusan. 

Keduanya, ialah pengena-
lan skim dwilesen baru yang 
akan memudahkan wakil 
niaga pasaran ekuiti, sekali 
gus mendapat lesen bagi 
membolehkan mereka berda-
gang dalam pasaran deriva-

tif; dan ketiganya ialah me-
nyediakan perancangan me-
n i n g k a t k a n b i l a n g a n 
pedagang saham harian tiga 
kali lebih tinggi bagi mem-
bolehkan lebih banyak wakil 
niaga berkepakaran. 

"Ini hanyalah tiga daripa-
da inisiatif CMP2 yang di-
laksanakan menjelang suku 
ketiga tahun ini, tanpa gang-
guan, tanpa penangguhan, 
hanya pelaksanaan yang lan-
car dan efektif," kata Datuk 
Seri Najib Razak ketika me-
ngumumkan pelan hala me-
ngandungi strategi inovatif 
untuk pembangunan pasa-
ran modal Malaysia bagi tem-
poh 10 tahun akan datang itu 
dalam ucaptamanya pada 
persidangan Invest Malaysia 
2011 di Kuala Lumpur, sema-
lam. 

Perdana Menteri menegas-
kan, salah satu keutamaan 

NAJIB menerima buku Pelan Induk Pasaran Modal Kedua 
daripada Pengerusi Suruhanjaya Sekuriti, Tan Sri Zarinah Anwar 
selepas menyampaikan ucaptama pada persidangan 'Invest 
Malaysia 2011', semalam. 

CMP2 ialah mengukuhkan 
peranan pasaran modal da-
lam menggalakkan pemben-
tukan modal daripada pe-
ringkat permulaan kepada 
pembiayaan inovatif, projek 
besar baru dan teknologi hi-
jau yang canggih. 

Bagi tujuan itu, katanya, 
kerajaan akan memperun-
tukkan lebih banyak dana ke-
pada industri modal teroka 
dan ekuiti swasta melalui 

penggubalan peraturan ka-
wal selia menyeluruh serta 
menyediakan insentif dan so-
kongan kepada kumpulan sa-
saran. 

Untuk menggalakkan tran-
saksi berskala besar pula, ak-
ses kepada pasaran bon di-
perluaskan, mempertingkat 
minat pelabur terhadap pe-
nawaran pelbagai produk hu-
tang dan risiko kredit, mem-
perluas penyertaan industri 

pengurusan pelaburan dan 
pelabur runcit dalam pela-
buran pendapatan tetap, ser-
ta menambah baik infrast-
ruktur pasaran. 

Najib yang juga Menteri 
Kewangan berkata, kajian se-
mula impak keseluruhan sis-
tem strategi pelaburan ins-
titusi, terutama bagi memas-
tikan penggunaan optimum 
dana syarikat pelaburan ber-
kaitan kerajaan (GLIC) dila-
kukan bagi meningkatkan 
kecekapan pengantaraan da-
lam kitaran simpanan do-
mestik kepada pembiayaan 
pembangunan ekonomi ran-
cak dan pelbagai. 

Perdana Menteri turut me-
ngumumkan, EKUINAS, sya-
rikat yang ditubuhkan bagi 
meningkatkan penyertaan 
ekuiti Bumiputera dalam 
perniagaan, menyasarkan 
melabur RM600 juta tahun 
ini yang berupaya mening-
katkan penjanaan modal 
mencecah RM1 bilion. 

Kerajaan juga, katanya, 
akan memuktamadkan pen-
jualan 10 syarikat miliknya 
tahun ini dengan penjualan 
ekuiti milik Khazanah Na-
sional Bhd dalam Pos Ma-
laysia Bhd sudah pada pe-
ringkat akhir. 

